
Ribhuproktam Sarvabrahmatvaprakarananirupanam

ઋભુપ્રોક્તં સર્વબ્રહ્મત્વપ્રકરણનિરૂપણમ્

(ઇદમેવ પરં બ્રહ્મ અહં બ્રહ્માસ્મિ કેવલં)
આત્મસ્નાનં મહાસ્નાનં નિત્યસ્નાનં ન ચાન્યતઃ ।
ઇદમેવ મહાસ્નાનં અહં બ્રહ્માસ્મિ નિશ્ચયઃ॥ ૯.૨॥
પરબ્રહ્મસ્વરૂપોઽહં પરમાનન્દમસ્મ્યહમ્ ।
ઇદમેવ મહાસ્નાનં અહં બ્રહ્મેતિ નિશ્ચયઃ॥ ૯.૩॥
કેવલં જ્ઞાનરૂપોઽહં કેવલં પરમોઽસ્મ્યહમ્ ।
કેવલં શાન્તરૂપોઽહં કેવલં નિર્મલોઽસ્મ્યહમ્॥ ૯.૪॥
કેવલં નિત્યરૂપોઽહં કેવલં શાશ્વતોઽસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૫॥
કેવલં સર્વરૂપોઽહં અહન્ત્યક્તોઽહમસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૬॥
સર્વહીનસ્વરૂપોઽહં ચિદાકાશોઽહમસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૭॥
કેવલં તુર્યરૂપોઽસ્મિ તુર્યાતીતોઽસ્મિ કેવલમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૮॥
સદા ચૈતન્યરૂપોઽસ્મિ સચ્ચિદાનન્દમસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૯॥
કેવલાકારરૂપોઽસ્મિ શુદ્ધરૂપોઽસ્મ્યહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૦॥
કેવલં જ્ઞાનશુદ્ધોઽસ્મિ કેવલોઽસ્મિ પ્રિયોઽસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૧॥
કેવલં નિર્વિકલ્પોઽસ્મિ   સ્વસ્વરૂપોઽહમસ્મિ હ ।

ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૨॥
સદા સત્સઙ્ગરૂપોઽસ્મિ  સર્વદા પરમોઽસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૩॥
સદા હ્યેકસ્વરૂપોઽસ્મિ સદાઽનન્યોઽસ્મ્યહં સુખમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૪॥
અપરિચ્છિન્નરૂપોઽહં અનન્તાનન્દમસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૫॥
સત્યાનન્દસ્વરૂપોઽહં ચિત્પરાનન્દમસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૬॥
અનન્તાનન્દરૂપોઽહમવાઙ્માનસગોચરઃ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૭॥
બ્રહ્માનદસ્વરૂપોઽહં સત્યાનન્દોઽસ્મ્યહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૮॥
આત્મમાત્રસ્વરૂપોઽસ્મિ આત્માનન્દમયોઽસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૧૯॥
આત્મપ્રકાશરૂપોઽસ્મિ આત્મજ્યોતિરસોઽસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૦॥
આદિમધ્યાન્તહીનોઽસ્મિ આકાશસદૃશોઽસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૧॥
નિત્યસત્તાસ્વરૂપોઽસ્મિ નિત્યમુક્તોઽસ્મ્યહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૨॥
નિત્યસમ્પૂર્ણરૂપોઽસ્મિ નિત્યં નિર્મનસોઽસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૩॥
નિત્યસત્તાસ્વરૂપોઽસ્મિ નિત્યમુક્તોઽસ્મ્યહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૪॥
નિત્યશબ્દસ્વરૂપોઽસ્મિ સર્વાતીતોઽસ્મ્યહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૫॥

રૂપાતીતસ્વરૂપોઽસ્મિ વ્યોમરૂપોઽસ્મ્યહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૬॥
ભૂતાનન્દસ્વરૂપોઽસ્મિ ભાષાનન્દોઽસ્મ્યહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૭॥
સર્વાધિષ્ઠાનરૂપોઽસ્મિ સર્વદા ચિદ્ઘનોઽસ્મ્યહમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૮॥
દેહભાવવિહીનોઽહં ચિત્તહીનોઽહમેવ હિ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૨૯॥
દેહવૃત્તિવિહીનોઽહં મન્ત્રૈવાહમહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૦॥
સર્વદૃશ્યવિહીનોઽસ્મિ દૃશ્યરૂપોઽહમેવ હિ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૧॥
સર્વદા પૂર્ણરૂપોઽસ્મિ નિત્યતૃપ્તોઽસ્મ્યહં સદા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૨॥
ઇદં બ્રહ્મૈવ સર્વસ્ય અહં ચૈતન્યમેવ હિ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૩॥
અહમેવાહમેવાસ્મિ નાન્યત્કિઞ્ચિચ્ચ વિદ્યતે ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૪॥
અહમેવ મહાનાત્મા અહમેવ પરાયણમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૫॥
અહમેવ મહાશૂન્યમિત્યેવં મન્ત્રમુત્તમમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૬॥
અહમેવાન્યવદ્ભામિ અહમેવ શરીરવત્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૭॥
અહં ચ શિષ્યવદ્ભામિ અહં લોકત્રયાદિવત્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૮॥
અહં કાલત્રયાતીતઃ અહં વેદૈરુપાસિતઃ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૩૯॥

અહં શાસ્ત્રેષુ નિર્ણીત અહં ચિત્તે વ્યવસ્થિતઃ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૪૦॥
મત્ત્યક્તં નાસ્તિ કિઞ્ચિદ્વા મત્ત્યક્તં પૃથિવી ચ યા ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૪૧॥
મયાતિરિક્તં તોયં વા ઇત્યેવં મન્ત્રમુત્તમમ્ ।
ઇદમેવ પરં બ્રહ્મ અહં બ્રહ્માસ્મિ કેવલમ્॥ ૯.૪૨॥
અહં બ્રહ્માસ્મિ શુદ્ધોઽસ્મિ નિત્યશુદ્ધોઽસ્મ્યહં સદા ।
નિર્ગુણોઽસ્મિ નિરીહોઽસ્મિ ઇત્યેવં મન્ત્રમુત્તમમ્॥ ૯.૪૩॥
હરિબ્રહ્માદિરૂપોઽસ્મિ એતદ્ભેદોઽપિ નાસ્મ્યહમ્ ।
કેવલં બ્રહ્મમાત્રોઽસ્મિ કેવલોઽસ્મ્યજયોઽસ્મ્યહમ્॥ ૯.૪૪॥
॥ ઇતિ શિવરહસ્યાન્તર્ગતે ઋભુપ્રોક્તં અહં બ્રહ્માસ્મિ પ્રકરણનિરૂપણં સમ્પૂર્ણમ્॥
-॥ શ્રીશિવરહસ્યમ્ । શઙ્કરાખ્યઃ ષષ્ઠાંશઃ । અધ્યાયઃ ૯ । ૨-૪૪॥

- .. shrIshivarahasyam . shankarAkhyaH ShaShThAMshaH . adhyAyaH 9 . 2-44..

Notes :

There is numbering error in the source text from shloka 43 onwards.

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

